
АДАМИ КАПИТАЛ ИНДЕКСІ: ҚАЗАҚСТАНДЫҚ БАЛАЛАРҒА ҚАТЫСТЫ 

БОЛЖАМДАР 

Осы жылдың қыркүйек айында Дүниежүзілік банк адами капиталдың жаңа 

индексін жариялады. Бұл индекс адами капиталды дамыту жобасының 

құрамдас бөлігі болып табылады, ол қазіргі уақытта туылған баланың 18 

жасқа дейін алатын білімі мен дағдыларының деңгейін өлшейді, мұнда 

әртүрлі елдердегі білім беру мен денсаулық сақтау жүйесіне байланысты 

қауіптер ескерілген. 

2018 жылы Қазақстанда адами капитал индексі (АКИ) 0,59-ға тең болды, 

2020 жылы ол 0.63-ке дейін өсті. Дегенмен, 2020 жылғы есепте 2018 жылдың 

қайта есептелген деректері де ұсынылған, ол бойынша аталған кезеңде 

Қазақстанның АКИ-і 0.78-ге тең болған. 

Қазақстандағы 

АКИ 

2020 2018 
2018 (қайта 

саналған) 
2010 

0,63 0,56 0,78 0,59 

АКИ-2020-ға сәйкес 2020 жылы туған Қазақстан азаматтары білім 

беру мен денсаулық сақтау жүйелері жақсы дамыған жағдайда («мінсіз» 

жағдайларда) өз әлеуетін ашу ықтималдылығымен салыстырғанда 18 

жасына қарай өз әлеуетін 63%-ға ашады. Салыстырып көрейік, әлем 

бойынша АКИ-дің орташа мәні 0.56-ға тең. Есептеуде пайдаланылған барлық 

деректерді Дүниежүзілік банк Covid-19 пандемиясына дейін жинаған.  

АКИ компоненті Ұлдар Қыздар Барлығы 

Жалпы АКИ 0.61 0.65 0.63 

5 жасқа дейін тірі қалу көрсеткіші 0.99 0.99 0.99 

Қанша жыл оқиды деп күтіледі 13.6 13.8 13.7 

Тесттердің үйлестірілген нәтижелері 

(2020 жылы PISA 2018 нәтижелері 

пайдаланылды) 

411 422 

416 

Қанша жылдық білім меңгерілді 8.9 9.3 9.1 

Ересектердің тірі жүру көрсеткіші  0.78 0.91 0.84 

Бойының өсуінде кідірісі жоқ 

балалардың үлесі (яғни, бойы 

тапалданып қалмаған балалардың 

үлесі) 

0.92 0.92 0.92 

Айта кетейік, 2018 жылы Қазақстан адами капитал деңгейі бойынша әлемнің 

157 елінен 31-ші орынға ие болды. 2020 жылы индекске 174 ел енгізілді, 

алайда Дүниежүзілік Банк ресми рейтингтеуден бас тартып,  қорытынды АКИ 

деңгейіне байланысты елдерді топтарға бөлді. Қазақстан барлығы алты 

топтан АКИ деңгейі 0,60-0,70 6олатын төртінші топқа кірді. 

Индекс авторлары атап өткендей, көптеген басқа елдердегідей  

Қазақстанда адами капитал мен ЖІӨ даму деңгейі арасында айқын 

корреляция байқалады. Десек те, адами капитал деңгейі елдің кіріс 

деңгейіне қарай күтілетін деңгейден едәуір асатын елдер бар – олардың 

ішінде Қырғыз Республикасы, Эстония, Вьетнам. 

Жоғарыда кестеде келтірілген АКИ компоненттерінің ішінде екеуі 

халықтың денсаулығы қаншалықты жақсы екенін бағалайды: 

ересектердің өмір сүргіштігі, ол үшін 60 жасқа дейін өмір сүрер 15 жасар 

адамдардың үлесі есептеледі және бойы тапал балалардың үлесі 

қарастырылады. Сарапшылардың айтуынша, 2020 жылы (0,63) Қазақстанның 

адами капитал деңгейінің  2010 жылмен (0,59) салыстырғанда өсуі негізінен 

осы екі көрсеткіштің жақсаруына байланысты. Сонымен, ересектердің өмір 

сүргіштігі 84%-ды құрайды, ал өсуінде кідірісі бар 5 жасқа дейінгі балалардың 

үлесі  8%. 

Білім беру көрсеткіштеріне келетін болсақ, Индекс авторларының 

пікірінше, Қазақстандағы оқыту сапасының көрсеткіштері 

айтарлықтай нашарлаған – Дүниежүзілік Банктің авторлық әдістемесіне 

негізделіп есептейтін болсақ, оқушылар болжалды түрде 13,3 жыл 

оқығанымен (сарапшылардың есептеуінше қазақстандық балалар орта 

есеппен осынша уақыт оқиды екен)  тек 9,1 жылға тең білім көлемін 



 5 

меңгереді екен. Салыстырып көрейік, 2018 жылғы индексте Қазақстан 

бойынша бұл көрсеткіш 11,5 жылға тең болған. 

Қанша жылдық білім меңгергенін көрсететін (learning-Adjusted 

Years of Schooling) бұл есептеу тәсілінің басқа рейтингтердің тәсілдеріне 

қарағанда (білім беру көрсеткіші ретінде елдегі оқытудың жиынтық жылдары 

ғана пайдаланылған кезде) ерекшелігі  ол мектепке дейінгі, бастауыш және 

орта білім деңгейінде оқыған кезде балалар нақты қандай көлемдегі білімді 

меңгергенін түсінуге мүмкіндік береді.  

Жалпы алғанда, Дүниежүзілік банк сарапшылары Қазақстанның 

білім беру жүйесіндегі елеулі теңсіздікті және коронавирус 

пандемиясына байланысты жалпы үрейлі болжамдарды айтады. 

Бүгінгі таңда тұрмысы ең жоғары 20% отбасыда туылған бала өзінің ықтимал 

өнімділігінің 64%-ына жету мүмкіндігіне ие, ал ең аз қамтамасыз етілген 20% 

отбасыда туылған бала өзінің әлеуетінің 53%-ына ғана жетеді екен.  

Бұдан басқа, ҚР нәтижелерін таныстыру кезінде Дүниежүзілік банктің Еуропа 

және Орталық Азия өңірі бойынша білім беру саласындағы жаһандық 

практиканың жетекшісі Гарри Патринос түсіндіргендей, Қазақстандағы 10 

оқушының 7-уі Сovid-19 пандемиясына байланысты оқудан қалыс қалу 

салдарынан функционалдық сауатсыз болуы мүмкін, бұл олардың болжалды 

кірістерін 2,9%-ға қысқартып, елде жылына 1,9 млрд. АҚШ доллары 

көлемінде жалпы экономикалық шығындарға әкелуі мүмкін.  

Адами капитал индексі және ҚР көрсеткіштері туралы ақпаратпен төмендегі 

сілтемелер бойынша толығырақ танысуға болады. 

Дереккөз: 

 World Bank (2020) “The Human Capital Index 2020 Update: Human Capital in the Time 

of COVID-19”. World Bank, Washington, DC. © World Bank. 

https://openknowledge.worldbank.org/handle/10986/34432 

 World Bank (2020) “Human Capital Index 2020.Kazakhstan” 

https://databank.worldbank.org/data/download/hci/HCI_2pager_KAZ.pdf?cid=GGH_e_hc

pexternal_en_ext  

https://databank.worldbank.org/data/download/hci/HCI_2pager_KAZ.pdf?cid=GGH_e_hcpexternal_en_ext
https://databank.worldbank.org/data/download/hci/HCI_2pager_KAZ.pdf?cid=GGH_e_hcpexternal_en_ext


БІЛІМ БЕРУ БОЛАШАҒЫНА ОРАЛУ: ЭЫДҰ-НЫҢ МЕКТЕП БІЛІМІНЕ 

ҚАТЫСТЫ ТӨРТ СЦЕНАРИЙІ 

Экономикалық ынтымақтастық және даму ұйымы (ЭЫДҰ) «Білім 

беру болашағына оралу: ЭЫДҰ-ның мектеп біліміне қатысты төрт 

сценарийі» жарияланымында білім берудегі ұзақ мерзімді стратегиялық 

ойлауды қолдау құралы ретінде білім беруді дамытудың 2040 жылға 

дейінгі нұсқаларын ұсынды. 

Аталған сценарийлер ықтимал мүмкіндіктер мен проблемаларды анықтауға 

көмектесіп, алдын-ала дайындалуға және әрекет етуге көмектеседі. 

Сценарийлер шамамен 20 жылға есептелген, бұл тікелей саяси циклдердің 

әсер ету аймағынан тыс жерлерде едәуір өзгерістердің орын алуына 

мүмкіндік беретін айтарлықтай ұзақ уақыт.  

Сценарий дегеніміз  стратегиялық болжау аясында қолданылатын 

әдіс. Ол әдейі ойдан шығарылған, онда ешқашан болжамдар мен ұсыныстар 

қамтылмайды. Сценарийлерді тиімді пайдалану үшін белсенді араласу және 

диалог жасау қажет. Сценарийлер дегеніміз бұл келешек сипатталатын 

болашақтың балама нұсқалары (салыстырмалылық үшін әдетте үш-төрт 

нұсқа беріледі). Болашақтың сценарийлеріне сүйене отырып, ертеңгі күнге 

қатысты идеяларды ойлап шығарып, сынап, қайта қарастыру арқылы бүгінгі 

күні білім алып, белгілі бір әрекеттер жасауға болады. Төменде берілген 

кестелерде болашақ білім беру сценарийлеріне қатысты мақсат пен 

функция, ұйымдастыру мен құрылым, оқытушылар құрамы сияқты негізгі 

ұғымдар қарастырылған. 

1-сценарий: мектептік білім беруді кеңейту 

Мақсаттары мен функциялары: ресми білім беру өз әсерін кеңейтуді 

жалғастырады. Білім туралы құжаттар экономикалық және әлеуметтік 

жетістіктің басты кепілі болып қала береді. Оқу бағдарламасы бірінші орынға 

шығады, өйткені мемлекеттерде жалпы оқу бағдарламалары мен бағалау 

құралдары қолданылады.  

Ұйымдастырылуы және құрылымы: мемлекет пен жеке меншік 

сектордың халықаралық деңгейдегі әріптестігі әртүрлі цифрлық білім беру 

ортасын құруға ықпал етеді. Әртүрлі елдерде оқу ресурстары қолданылады 

және деректер ортақтасып пайдаланылады. Оқуды ұйымдастыру және 

мұғалім мен оқушының қарым-қатынасы негізінен өзгеріссіз қалады, 

дегенмен инновацияларға мүмкіндік бар. 

Педагогикалық кадрлар: оқу оқушыға бағыттала түседі, яғни 

мұғалімдердің жұмыс істеу табиғаты өзгереді, бұл өз кезегінде 

педагогикалық білім беруге және мұғалімдердің кәсіби дамуына әсер етеді. 

Мектеп желілерінде міндеттердің нақты бөлінуі  және кәсіби бейіндердің өте 

әртараптандырылуы байқалады, бұл кең ауқымды өзгерістердің пайдасын 

тигізеді. 

2-сценарий: білім беру аутсорсингі  

Мақсаттары мен функциялары: ата-аналардың баланың білім алуына 

белсенді қатысуы нәтижесінде мектепке балама ретінде жеке және 

қоғамдық бастамалардың әртүрлі формалары пайда болуда. Таңдау 

маңызды рөл атқарады  білім беру қызметін сатып алатындардың таңдауы 

және әртүрлі оқу траекторияларына нарықтық құндылық беретіндердің 

таңдауы, мысалы, жұмыс берушілердің таңдауы маңызды. 

Ұйымдастырылуы және құрылымы: білім беру аутсорсингі кеңейген 

сайын дәстүрлі бюрократиялық басқару және жүйелік есеп беру азаяды. Кең 

қатар оқу бағдарламалары (ұзақтығы, көлемі, құны және т.б. әртүрлі 

бағдарламалар) оқушыларға өз қарқынында алға басуға мүмкіндік береді. 

Педагогикалық кадрлар: алуан түрлі оқыту профильдері мен жұмыс 

жағдайлары бар, сөйтіп бұл жағдай кәсіби мәртебе мен беделділікке әсер 

етеді. Жаппай цифрлық оқу платформалары сияқты оқыту желілері әртүрлі 

адами ресурстарды белгіленген қажеттіліктерге орай біріктіреді. 

3-сценарий: мектептер оқыту орталықтары ретінде (оқу 

«хабтары») 

Мақсаттары мен функциялары: мектептер өз жұмысының көп бөлігін 

сақтайды, бірақ құзыреттілікті тану жүйелерінің жаңа формалары оларды 

«аттестация қысымынан» босатады. Жүйелер енді біркелкілікке 

негізделмейді: жергілікті субъектілер өздері маңызды деп санайтын 

құндылықтарды жүзеге асыру үшін өз бастамаларын жасайды.  

Ұйымдастырылуы және құрылымы: эксперименттер мен әртүрлі 

педагогикалық әдістер нормаға айналады. Жеке оқу траекториялары 

бірлескен жұмыс аясында жетілдіріледі. Іс-шаралар өзара байланысты білім 

беру кеңістіктерінің желісіндегі мүмкіндіктерді көрсете отырып, кең ауқымды 

оқу экожүйелері тұрғысынан жоспарланады.  

Педагогикалық кадрлар: қоғамдастықтарда жұмыс істейтін білікті 

мұғалімдермен қатар әртүрлі дағдылар мен білім ұсынатын білім беру 

үдерісінің әртүрлі жеке және институционалдық қатысушылары жұмыс 

істейді. Мықты серіктестік сыртқы ұйымдардың  мұражай, кітапханалар, 

тұрғын үй орталықтары, технологиялық орталықтар және басқалар сияқты 

ресурстарын пайдалануға мүмкіндік береді.   

4-сценарий: практикалық оқыту («Жол-жөнекей оқимыз»). 

Мақсаттары мен функциялары: цифрландыру білім, дағдылар мен 

тәсілдерді терең және дереу бағалауға және растауға мүмкіндік берді. 

«Ақысыз» оқу мүмкіндіктері қолжетімді, бұл оқу бағдарламалары 

құрылымының әлсіреуіне және мектеп жүйесінің бұзылуына әкеледі.  

Ұйымдастырылу және құрылымы: ақыл-ойды ортаға салу, яғни 

ұжымдық ақылды қолдану және нақты мәселелерді шешу үшін білім беру 

цифрлық және жасанды интеллектке негізделеді. Мектептік білім беру 

жүйесін демонтаждау және оның инфрақұрылымын қайта бейіндеу. Білім, 

жұмыс және демалыс арасындағы айырмашылықтар жойылуда.  

Педагогикалық кадрлар: үкіметтердің нарық пен азаматтық қоғамға 

қатысты рөлін елестету қиын. Деректердің қолда болуы және геосаяси 

астардың маңызы зор. Дәстүрлі педагог мамандар білім беру саласының 

мамандары ретінде жоғалып бара жатыр, өйткені адамдар өз оқуының 

«тұтынушысына» (білікті тұтынушылар) айналып барады.   

Білім берудің мақсаттары мен функциялары күрделі және өзара 
байланысты.  

Оқу мақсаттары мектептің күнделікті өмірімен ұштасып, нақты контекстке 

байланысты әртүрлі формалар мен мәнге ие болады. Жұмыс пен отбасылық 

өмірді қатар алып жүретін көптеген ата-аналар үшін баланы күту және 

оның қауіпсіздігі — басты міндет. Жұмыс кестесі икемді немесе әлеуметтік 

және қаржылық капиталы балаға уақыт бөлуге мүмкіндік беретін ата-

аналар мектеп сағаттарының қысқаруына қарсы емес. 

Оқу білім алудан бөлек, адамдарға кәсіби және жеке 

құзыреттілікті қалыптастыруға, өзін тәуелсіз азамат ретінде 

дамытуға көмектесетін құрал болып табылады. Демек құбылмалы 

әлемде табысты өмір сүруге қажетті танымдық, әлеуметтік және эмоциялық 

дағдылардың қалыптасуына септігін тигізеді, ал бұл өз кезегінде, кең қатар 

мамандықтар арасынан таңдау жасауы тиіс студенттер үшін қажет.  Негізі 

бұл үлкен проблема, өйткені мектептерден барлық оқушыларға  жоғары 

техникалық дағдыларды және үнемі арттырылатын академиялық білім беру 

талап етіледі; сонымен бірге мектеп оқушылардың рефлексия жасау, сыни 

талдау, өзін-өзі көрсетудің әртүрлі шығармашылық формаларын дамытуға 

көмектеседі деп күтіледі. 

Сонымен қатар, мектепте алған білім мен дағдылардың тез ескіріп қалу 

қаупі бар, себебі қазіргі таңда білім тез алға басып, еңбек нарығы әртүрлі 

талаптар қоюда және сол талаптар тез өзгеріп отырады. Білім беру 

жүйелері адамдардың өмір бойы білім алу моделіне көшуі керек, бұл модель 

адамдарға өзінің оқу және еңбек ету өмірінде әртүрлі жолмен білім алуына 

жол ашады.  

Қорытындылай келе, ЭЫДҰ сарапшылары атап өткендей, мектеп 

білімі деп түсінетініміз келер болашақта да болады, былайша 

айтқанда адамдар оны құнды (академиялық оқу, жеке және 

азаматтық даму, әлеуметтену және аттестаттану үшін керек) деп 

санағанша мектеп білімі маңызды болмақ. Уақыт өткен сайын 

желілене және түрлене түсетін қоғамда институционалдық білімнің 

болашағы оның әртүрлі әлемдерді байланыстыру қабілетіне және адамдар 

мен қоғамның қажеттіліктеріне сәйкес келуіне байланысты болады. 

 

Дереккөз: 

OECD (2020), Back to the Future of Education: Four OECD Scenarios for Schooling, 

Educational Research and Innovation, OECD Publishing, Paris, 

https://doi.org/10.1787/178ef527-en. 

COVID-19 ПАНДЕМИЯСЫ БІЛІМГЕ ҚАЛАЙ ӘСЕР ЕТТІ: ҒЫЛЫМИ 

ЗЕРТТЕУЛЕРГЕ ШОЛУ 

COVID-19 пандемиясының бүкіл әлем бойынша білім беру жүйелеріне әсері 

туралы ғылыми зерттеулер алғашқы сатысында ғана және негізінен әртүрлі 

елдердегі жекелеген жағдайларды ғана қарастырады.  

«Economic Policy Institute» үшін жазған мақаласында Гарсия мен 

Вайсс (2020) білім беру саясатын қалыптастыру және оны қазіргі 

жағдайға бейімдеу жөнінде өзекті шешімдер ұсынады. Оқудағы 

олқылықтарды барынша азайту үшін болашақта жүзеге асырылуы керек 

шаралар ретінде авторлар үш «R»-ді атап өтеді: қолдау (relief), қалпына 

келтіру (recovery), қайта құру (rebuilding). Ең алдымен, қашықтан сапалы 

оқыту үшін мектептерді барлық ресурстармен қамтамасыз ету қажет. Себебі 

мектептер ресурстар тапшылығын өз бетімен шеше алмайды, оларға 

үкіметтен қолдау қажет. 

Сондай-ақ, қашықтан оқыту кезінде оқытуда пайда болған олқылықтарды 

жою үшін мектептерге қосымша салымдар қажет. Олқылықтарды жою 

дегеніміз балаларды және олардың оқу қажеттіліктерін тексеру, жоғары 

білікті педагог мамандарды ұстап қалу стратегиясы, тұлғаға бағытталған 

оқуға көп көңіл бөлу, балалар мен мұғалімдерді әлеуметтік және эмоциялық 

тұрғыдан қолдау және қосымша бағдарламаларды (мысалы, жазғы мектеп) 

ұйымдастыру. 

Сонымен, пандемия білім беруге кедергі келтіретін проблема ғана емес, ол 

қолданыстағы білім беру жүйесін сыни тұрғыдан бағалауға және болашақта 

осы жүйені жетілдірудің мүмкіндіктерін ойластыруға септігін тигізеді. 

Балалардың толық және жан-жақты дамуына назар аудару қажет, бұл 

дегеніміз олардың танымдық және әлеуметтік-эмоциялық дағдыларын 

дамыту, сонымен бірге стандартты тесттермен шектелмей, оқушылардың 

дағдыларын жан-жақты бағалау. Білім беру саясаты білім мен оқу 

ресурстарына қол жеткізу мүмкіндігі тең емес екендігін ескеруі керек, 

сонымен қатар оны экономикалық саясатпен үйлестіруі қажет, өйткені 

жалпы даму үшін жалғыз білім жеткіліксіз. 

БҰҰ-ның пандемия кезінде  білім алуға қатысты жасаған 

аналитикалық анықтамасы (2020) мектептердің жабылуы 

балалардың оқуына және одан әрі дамуына қалай әсер ететініне 

байланысты пессимистік баға береді. Мектептердің ұзақ уақытқа 

жабылуы (әсіресе жақын болашақта мектептерді ашудың нақты қадамдары 

қарастырылмаса) мектепке дейінгі білімнен бастап техникалық және 

кәсіптік, сондай-ақ жоғары білімге дейін барлық білім беру деңгейлеріне 

кері әсер етеді деп күтілуде.  

Білімге қол жеткізудегі теңсіздік сияқты маңызды проблема бар. Мәселен 

экономикалық даму деңгейі төмен елдердің шамамен 40%-ы пандемия 

кезінде білім беру беру жүйесін қолдауға қауқарсыз. Пандемия салдарынан 

әлеуметтік-экономикалық алшақтық 30%-ға дейін өсуі мүмкін. 

Пандемияның теріс әсері білім беру жүйесімен ғана шектеліп қоймайды: 

адам даму индексі (HDI) тарихында алғаш рет теріс үрдіс көрсетеді деген 

болжам бар. 

Адам даму индексіндегі жыл сайынғы өзгеріс

 

Дамудағы айырмашылықтар пандемия кезіндегі оқыту әдісінен де 

байқалады. Әлемнің көптеген елдері мектептерді жабу шешімін 

қабылдағандықтан, қашықтан оқыту құралдарын таңдау қажет болды. 

Көптеген Африка елдері радио мен теледидарға сүйенсе, Еуропа мен 

Азияның көптеген мемлекеттері орта білімнің барлық деңгейлерінде онлайн 

режимде білім бере алады. 

БҰҰ оқытудың тиімділігі мен теңдігін қамтамасыз ету үшін келесі ұсыныстар 

береді: 

• Вирустың таралуын бақылау және мектептерді қауіпсіз және 

жаппай ашу жоспарын тез арада құру; 

• Пандемия барлық елдерде мемлекеттік бюджетке ауыр соққы 

тигізетінін ескере отырып, білім беру жүйесін қаржыландыруды 

барынша қорғау; 

• Барлық балаларға тең дәрежеде қолжетімді білім алу мүмкіндігін 

ұсына отырып, білім беру жүйесін нығайту және оны болашақта 

осындай күйзелістерден қорғау; 

• Білім беру жүйесін қайта қарастыру, оның ішінде мұғалім 

мамандығын қолдау мәселесі, техникаға қолжетімділікті білім 

берудің маңызды элементі ретінде анықтау және білім берудің 

барлық деңгейлерінде икемділікті арттыру. 

Фернандес пен Шоудың (2020) мамандандырылған жұмысы 

пандемия кезінде білім берудегі көшбасшылықты зерттеуге 

бағытталған. Өз еңбектерінде олар дағдарыс жағдайында тиімді 

көшбасшылықты қамтамасыз ететін үш тәжірибеге назар аударады. 

• Дағдарыс кезінде эмоционалды интеллект пен эмоционалды 

тұрақтылыққа баса назар аудару өте маңызды. Білім беру 

жүйесінде кенеттен орын алған күрт өзгерістер нәтижесінде 

туындаған стресс білім беру үдерісінің барлық қатысушыларына 

әсер етуі мүмкін, сондықтан барлық қызметкерлермен жақсы 

қарым-қатынас орнатып, оларға қолдау көрсететін тұрақты 

басшылық қиындықтарды жеңуге көмектеседі; 

• Қатаң иерархияның орнына жетекшілік ететін топ мүшелерінің 

өзара жауапкершілік бөлісуі дағдарыс кезіндегі мәселелерді тиімді 

шешуге мүмкіндік береді; 

• Басшылықтың оқу үдерісіне тартылған барлық тұлғалармен 

ашықтығы және айқындылығы айтарлықтай маңызды. Қашықтан 

оқыту мұғалімдермен, оқушылармен және ата-аналармен әртүрлі 

байланыс арналарын құруға және олардан қажетті шешімдер 

қабылдауға көмектесетін ақпарат жинауға мүмкіндік береді. 

